
Maut diserang haiwan liar

Mangsa tak pernah
mengadu diganggu
binatang buas

Parit: Keluarga Norzi Jaafar,
58, vang ditemukan meninggal
dunia dalam keadaan terlentang
dengan kesan luka di leher di ha-
dapan rumahnya di Kampung
Merua di sini, Isnin lalu, tidak
pernah mendengar mangsa me-
ngadu mengenai gangguan ha-
iwan liar di kawasan rumahnya.

Anak saudara mangsa, Shaz-
linda Muhd Khalil, 26, berkata
mereka sekeluarga reda dengan
kejadian yang menimpa Norzi
vang dipanggil Ayah Ngah itu
dan sudah dimaklumkan me-
ngenai punca kematiannya, na-
mun tidak mengetahui haiwan
apa yang menyerang bapa sauda-
ranya itu.

“Ayah Ngah memang tak per-
nah bercerita pada kami kalau
ada gangguan haiwan di rumah-
nya dan ibu juga beritahu me-
mang tiada haiwan di kawasan
rumah itu kerana sebelum ini
ibu juga membesar di sana.

“Cuma kawasan itu memang
ada hutan, jadi tak mustahil
kalau ada haiwan seperti babi

hutan atau anjing liar,” katanya
ketika dihubungi, semalam.

Sementara penduduk Kam-
pung Merua, Noor Ashikin Mohd
Yusof, 42, berkata dia biasa meli-
hat kera, babi hutan dan anjing
liar di kawasan kampung, tetapi
setakat ini belum mendengar
cerita haiwan berkenaan menye-
rang penduduk sebelum kejadian
menimpa mangsa.

Dia turut mendakwa sebelum ini
adaorang luar yang datang mem-
buru babi hutan di kampung itu
kadang-kadang meninggalkan
anjing mereka.

Dalam pada itu, Pengarah
Jabatan Perlindungan Hidupan
Liar dan Taman Negara (PER-
HILITAN) Perak, Yusoff Shariff
ketika dihubungi mengesahkan
pihaknya juga sudah pergi ke
lokasi untuk siasatan lanjut, se-
malam.

Bagaimanapun, katanya, hai-
wan yang menyerang mangsa
belum dikenal pasti setakat ini.

Unit Komunikasi Korporat | Kementerian Tenaga dan Sumber

Asli No. Tel. : 03-8000 8000 I Faks : 03-8889 4763 | Web :
www.ketsa.gov.my

n KeTSAMalaysia uKeTSAMaIaysia |@| ketsa.malaysia



http://www.ketsa.gov.my/

